
Mateo 26

www.BibleForChildren.org



Aden abi 
nibënnubien 
Edusaden 
anoentsëqui ambi 
Dasado uincuenmiondacno 
Betania caid yacno Esus 
chopondash. Cuëdënquin 
bedantequid tsusedpabon: 
Ma cun mado uënësmenquio icnu, 
queshun obeca caniactsëc 
cuessunniampid tantiec cuëdënquin 
bedante 5tedec ushabicnuc nepondash. 



Adnubien 
aton chibi 
Madian: Esus 
bëdamboshëcquid 
neque. Ismenu, 
quequin tantiaquin ambi 
piucquid dadpenquio 
menequin bedaid sedunten 
cushtoaid naddo caid 
danoshquete bëdambo 
nuadquidën Esus tanoshcapondash. 
Adotanquin aton manëdaidëmbi 
Madian taucpondash. Aden 
tanoshcaid shubu anuesquiec 
natiambo nuadpondash. 



Adnubien Udas Iscadiote abëd icquid abentsëc: Esus 
bedmenu, quequin tantianec nëish iua cuessunneshun 
pichicaquidon chuiquido yacno 
isec nidpanëdash. Adec 
nidshun: Esus mibi 
bedmembi, quequin 
chuituidac aido 
cuishonquecuededpanëdash. 



Adshumbic Udas chuiquin: Ubi Esus bedmesho issun 
mibi piucquid menembi, cabededpanëdash. Adsho 
tantianec nidquimbi: 
¿Mitsishunquiembi utsibo 
ismenquio icquin Esus 
bedmepeba? quequin 
tantiapanëdash Udasën.



Min shubumbo caic: Aidën shubun 
puduedshun Nuquin Papan nampid 
tantiaquin ubëd icquidobëtan obeca 
caniactsëc pec tabadcuedednu, 
quiosh, quequin chuita, cac nidquimbi 
shubu icbo chuituidpanëdash. 
Adoac: Ai, ma chonona, quesho 
tantiashumbien abia nidbuedon aidën 
shubun puduedshun 
penun nëish iua 
caniactsëc 
shuishun Esusën 
chiacpadombuen 
nacnempanëdash. 



Aden pec tabadquimbi Esusën pan 
sananquin: Mimbi uaid nëid pete
bëdambo iquec, Papa, quequin
Nuquin Papa chuitanquin
cuëshcuëshshun abëd icquido
menebannun naden chuipondash: 
Ubi uënës uate tantiaquin nëid cun
dadabimbuecquid neque. Pe, 
cac pebededpondambi.



Adoshombic uba chinaid ënë
actequid cushtoaid dëshote
sananquin: Mimbi uaid nëid
actequid bëdambo iquec, Papa, 
quequin Nuquin Papa chuitanquin: 
Nëid mibitedishun acbeded, 
quequin meniac aniactse
aniactsen acbededpondambi. 



Aid actequid acshobien Esusën: 
Nëid cun intacbimbuecquid
acquin: Ubi cuidmenquiocnoen
Esusded Nuquin Papan cuidmiac
aton intac siquebudpambuec
uënësposh. Adsho issun Esus
tantiaquid icsho Nuquin Papan aid 
matses icsaid tantienquio yec
bëshunquin cuidenquio
iquendac, 
quequin tantiata, 
quepondash Esus. 



Aden chuishumbic Esusën nadentsen chuipanëdash: 
Tantia. Mibi chuinu, Simon. Mibitedi Mayan Icsa 
Satanasën iuatiadquio iquec. Aden: Iuanu, quequin 
tidico caid tsucucaquin nainshun putu secacbimbuen 
ubëd icbuedi mibitedi cuëshëdmetiadquio iquec. Aden 
mibitedi Mayan Icsa Satanasën iuatiadquio iquec, 
quequin tantiaquin 
Nuquin Papa naden 
chiombi: Simon 
ubëd icquidquio 
neque. 



Mayan Icsa Satanasën iua yannushe. Aidën: Nuquin 
Papan Chiaid niac niacmenu, casho adomenda, Papa, 
quequin chiombi. Adec ubëd icbuedi cuëshëdtsembosh 
chouashun padpidec cuëshëdenquio icquin 
cumapenen ubi tantiaquin ubëd icquid utsibo 
adombuembidi cuëshëdenquio icnuc cumapenen 
ubi tantiameta, 
capanëdash Esusën 
Petedo chuiquin. 



Adoaquien: Mibi caic: Quënën tsadunmenu, casho 
tantiash mibëdi tsadumëdendabi. Adecbidi mibi caic, 
Uënës uanu, casho tantiash mibëdi Uënës uadendabi, 
Icbo, quepanëdash Petedo Esus chiec. Adoaquien: 
Tantia. Chuinu, Petedo. Cachina cuëdabicnuc nëid 
uëshëmbi ubi caic: Umbi isacmaid nec, quequin mimbi 
3teden chiendac, 
capanëdash Esusën.



Adanec abëd icquidobëd
nidequi cute dadpen
nitsinaid Quetsemani
caid yacno nidpondash. 
Auëshquio Esus
nadpondash: Nëmbobi
tabadta. Udictsëc nidshun
Nuquin Papa chuitannu, 
quepondash. 



Aden chiashic: Papa, 
Papa, mimbi natiapimbo 
ictequid nibëdec. Adquid 
icquin ubi bunacpaden 
ubi mëyante nibëdmiac 
bëdambo ictsiash. Ubi 
bunacpadombuen 
nainquiocquin mimbi 
tantiacpadombuen 
nameta, Papa, 
quepanëdash Esus. 



Aden tantianec choquin Udasën matses dadpen 
bëpondash nëidtedi. Nëidic Doma yacnocquidon 
namiaido sondado. Nëidic Nuquin Papa tabadte 
shubu dapa isquido sondado. Aido Nuquin 
Papa ismequin nëish iua 
cuessunneshun pichicaquidon 
chuiquidobëtan padiseobon 
chomiaidobëd Udas 
chopondash. Aidotedi 
tabotebëta tabote utsi bëchi 
ancushshun taboaid sanannubi 
siante sanambededtsëcquiec 
chochopondash. 



Icbo quetanquimbien abëd icquid abentsëcshun
abi tsiusudaid chështe chictanquin nëish iua
cuessunneshun pichicaquidon chuiquid tapan
iua abiucquio pateshunnepanëdash. Aden 
pateshunnesho isash: Padi. Chën. 
Adoenda, quetanquin Esusën
chuiquid tapan iuan pabiate
patiacno mishquin
bëdanmepanëdash.



Aden bedshun nëish iua cuessunneshun pichicaquidon 
chuiquid tapan shubu yacno Esus buannubi Petedo 
uannoshon isbëec chopanëdash. Adec choequi 
shubu umanuc daquënë 
uaidën cute dëtsiadoaid 
cuëec utsibo tabadacno 
Petedo cute cuëec 
tsadtuidpanëdash. 



Adshobien Nuquin Papa 
ismequin nëish iua 
cuessunneshun 
pichicaquidon chuiquid 
tapan iua utsin Petedon 
pateshunnebuedën 
matsesën: Odibo nitsinaid 
tied yacnoshon Esus bednuc 
mibi isacbiombi,  caquien 
padpidec: Padenquio. Mabi ambo 
icambo icboc. Ma umbi isacmaidquio 
neyoc, quenubien Esusën chuibuedquio 
cachina cuëdampanëdash. 
uënësquio yanec umanuc nidash 
Petedo shubiquiopanëdash.



Aden chiec Esus muequi nec, 
queshun isadaidbon 
chuiquidotedishun Pidato yacno Esus 
buampanëdash. Adoaquien Pidaton: 
¿Isadaidbon chuiquid 
tapada ne? 
capanëdash. Adoaquien: 
Ma mimbibi chuipayoc, 
capanëdash Esusën. 



Adec isadaidbo cuëdcuededsho
tantiash Esus nidmete bunec: 
Esus cuidenquioctiadquidi nec, 
quepanëdash Pidato
isadaidbo padpiden
chiec. Adoaquien
cumapenec
cuëdcuededuaquin: 

Cueste napotiaidën dectanme. 
Cueste napotiaidën dectanme, 
cabededpanëdash isadaidbon. 



Adoaquien aidon chiacpaden: Esus 
buanshun cueste napotiaidën 
dectanquin uënës uatan, Pidaton cac 
sondadon buampanëdash. Aden: 
Uënës uatan, cac buanquin: Nëidën 
dectannu, queshun sondadon abi 
dectante cueste napotiaid Esus 
chiadtomepondash. 



Aden chiadtomianec nidequi 
macuësh mapi canite cuënaid 
yacno nidpondash. Aid macuësh 
mapi canite cuënquin cun onquete 
ebedeon Codcota capondash. 



Ambo buanshun cueste napotiaidën 
Esus dectampondash. Aidbëd utsi dada 
daëd ëquë diadbudcuenec cuesten 
diadnuc Esus nënantanquio 
diadpondash.



Adec inchëshquio yannubien Nuquin Papa tabadte
shubu dapa nuntan utsi puduedtemaid quënë yacno
dashcute dapa dectanaid tembi daëdquio yec
canchedbudcuempanëdash. 
Adnubien cumapenec
cuëdec: Papa, cun
mayan bedquin mibi
yacno ubi iuedta, 
quetanequi Esus
uënëspanëdash.



Aidi isadaidbon chuiquid tapa 
utsibobëd iccuededquid abentsëc
Ose cuëmëdquid shubu
dadpen icquid Adimatea
caid yacnoshon tishaid
yec: . . . 



Adec nidshun: Esusën 
dada bedshun 

chococate bunebique. 
¿Ada ubi buanme? 

Ubi uënësabicnubi ma Nuquin Papan 
abitedishun Icbo icquin ambi 
namiacnoshon chomiaidën 
abitedi namete iquec, 
quequin cainquid yec 
dacuëdenquio iquec 
Pidato chiec 
nidpanëdash. 



Adoac nidshun Osen piucquid 
menequin uënësaid chococanun 
dabidicate dashcute cuëshë 
bëdamboshëcquid 
bedshun Esusën dada 
imbudshun 
dataneshun 
buampanëdash. Adoshombic macuësh 

tapa cuënote shëcuë 
uaquin ambi ënden 

nacnenmiaidën 
nauedshun cuënote 

dapan 
bëtashpanëdash. 



Aden Esus cuessunnemiash abentsëc 
ushash chonoadtemaid 
uëshëmbi Esus 
chieshënquido Pidato 
chiec nidpanëdash. 
Padiseobobëd 
nidshun Nuquin 
Papa ismequin 
nëish iua . . . 



. . . cuessunneshun pichicaquidon 
chuiquidon naden Pidato 
chuituidpanëdash: Esus 
muaquidquio yec 
nadpadennec: Uënësash 
daëdec ushash 
uincuenendabi, quec 
muapadenneque. 



Adoaquien Pidaton namiaido sondado 
buanshun: Cuënote dapa 
bëtashaid bucun 
bëbitaccameta, 
capanëdash. Aden 
bëbitaccaid isash: 
Chuiquid tapan 
bëbitaccamiaid 
nec. 



Cuidnushe. Esus chictiapimbo iquebi, 
ma quenu, queshun bucun 
bëbitaccapanëdash. 
Adoshon: Beduannushe. 
Isquiec databëdta, 
quequin sondado 
chuipanëdash.



Esus uënësacsho chococabon 
daëdec ushtanec dominco 
badiadnuc Esus 
chococabocno isec Madia 
Macdadenabëd Madia 
utsi nidpanëdash. 
Nidash isec 
tabadnubi nidaid 
cumapenec 

ishcudpanëdash. 



Adnubien Nuquin Papabëd
icquidquio abucuësh
budtanquin
cuënote dapa bëtashaid
shëcbentanec aidëmbi
matsadtopanëdash. 
Adec
dacuëdampambo
icsho istanequien

chococaid
isec tabadquido

sondado
dacuëdtanec

uëdëquec padishash
uënësacbimbuec
samëdpanëdash.



Adnubien Nuquin Papabëd icquidën 
chidobo naden chuipanëdash: 
Dacuëdenda. Cueste 
napotiaidën dectanquin 
uënës uamebued Esus 
isnuec nec, quequin 
mibitedi tantiembi. 



Nëmbo nibëdec. Ambi 
chuibocpadequi uincuenash 
nidosh. Abi nambocno en 
isec cho, cac chidobon 
isac nibëdquio 
icpanëdash. 



Aidted umbi chuitequid chiombi, 
caquien chidobo auëshquiobi
dacuëdbuedi cuishonquec
titinquianec Esusbëd icquido
chiec nidannepanëdash. 
Titinquianec nidanneshobien
Esusënquiotsen
bëquedpanëdash. 



Adshun: Mibi isnuec nebi, 
capanëdash. Adshobien chidobon: 
Cun Icbo mibi nec, quequin 
ismequin dannëshën sebudshun 
tadayumpanëdash. 



Adashic abëd icquidombo 11ted pec tabadte yacno 
tabadnubi Esus isadcuempanëdash. Adec 

isadcuenshun: Uincuenaccosh, quequin ubi isquidon 
chiaqui tantiate bunenquio mibi iccoque. Chobique. Is, 
capanëdash. Aden chuibanquin ënshobi abuc indoac 

Nuquin Papan dayun abiucquio Esus 
tsadtuidpanëdash. 



      Adashic Esus: Matses abitedimbo 
 tantiaquidquio icquin Nuquin Papan aton 
    Mado abentsëqui abided cuidmequin 
          uënës uasho ubi tantiaquid 
          cuidenquiocquin abi yacno 
            ubëd ënëdenquiocnoc 
                 tabadmendac. 



Doma 3:23 
Matses abitedi icsambuen naquido yec Nuquin Papa 

bëdamboshëcquidbëd ictiapimbo yec uannombo iquec. 

Doma 6:23
Icsambuen naic tabadec uënësacsho Nuquin Papan 

ënenquio icquin cuidacno nësecaindac. Padnuen Nuquin
Icbo Esuquidistubëd abentsëc yacbimbuec tabadquid icsho

Nuquin Papan ënenquiocquin abëdi tabadmendac.

Ebedeo 9:27
Adecbidi nidaidën tabadquidtedi uënëste uëshë abentsëc

iquendac. Uënësacsho uincuemiac matsesën ambi
naidtedi chuisho Nuquin Papan tantiendac. 

Adshumbic Esus tantiaquido cuidenquiocquimbi
abi tantiesabo cuidendac. 



Epeso 2:8,9
Nuquin Papa matses bëdambuen iste bunquid icquin
Esuquidistu tantiasho abi yacno tabadtequido mibitedi

icmiac. Umbibi tantiacpaden naquin Nuquin Papa 
bëdambuen ismembi, quetiapimbo mibitedi iquec. 
Padnuen mibi tantiaquioquin: Ubi cuidquin mene, 

quenquiocquin Nuquin Papan abi tantiamiaido mibitedi
nec. Matses iquec abi bunacpadombuen naic: Umbimbo

bëdambuen nabanquin Nuquin Papa bëdambuen
ismembi, quetiapimbo matses abitedi iquec. 



Doma 10:9,10
Nuquin Papan uincuenmenëdaid Esus nec, quequin 

tantiaquin: Esus Cun Icbo nec, quequin abimbo chuisho 
Nuquin Papan mibi bëdambuen isquin abi yacno 
tabadmendac. Nuquin Papa tantiembi, quequin 

bëdambuen tantiasho icsaisabimbuecnuc bëdambuen 
isendac. Adembidi: Esus Cun Icbo nec, quequin tantiaquin 

chuisho abi yacno tabadmendac.

Uan 3:16,17 
Adashic Esus: Matses abitedimbo tantiaquidquio icquin 

Nuquin Papan aton Mado abentsëqui abided cuidmequin 
uënës uasho ubi tantiaquid cuidenquiocquin abi yacno 

ubëd ënëdenquiocnoc tabadmendac. ¿Matses cuidnuenda 
Nuquin Papan aton Mado chomepanëdash? Padenquio. 

Aton Mado tantiasho matses cuidenquio icquin abëdi 
tabadmenuen chomepanëdash.



Uan 1 5:11-13 
Nuquin Papan Chiaid nad iquec: Cun mado tantiaquido
ënëdenquio yec ubëd tabadtequido iquendac, quequin

chiaid iquec. Adec aton Mado Esus tantiaquido ënëdenquio
yec aidbëd tabadtequido nendac. Esus tantiesaboen

Nuquin Papabëd tabadtequidpenquio nendac. Nuquin
Papan Mado Esuquidistu nec, quequin tantiaquid

Icbobëd ënëdenquio yec tabadtequid nendac, quequin
tantiaquidquio ma mibitedi icpanu, quequin

chuiquin dada uaic nebi. 

